
[᭕᭖ 56 B]  (physical label incorrect, should have been 55 B)

᭕᭕

ᬕᬮ᭄ᬯᬶᬃᬢᬸᬕ᭄ᬦᬶ᭞ᬮᬶᬃᬢᬫ᭄ᬩᬕᬲᬶᬦᭂᬧᬸᬳᬦ᭄᭟ᬲᬶᬂᬢᬸᬫᬶᬗ᭄ᬳᬮ᭄ᬲᬂᬦᬵᬢ᭄ᬣᬓᬮᬶᬦ᭄ᬢᬂᬭᬸᬡ᭄ᬝᬓ᭄᭞ᬯᭀᬓ᭄ᬭᬯᬶᬲᬾᬲᬶᬂᬲᬮ᭄᭞ᬧᬵᬭᬭᬵᬢᬸᬫᬶᬯᬄᬫᬦ᭄ᬢ᭄ᬭᬶ᭞ᬲᬫᬵᬚ᭄ᬭᬶᬄᬫᬭᬶᬂᬲᬂᬦᬢ᭄ᬣ᭟ᬦ᭄ᬤᬦ᭄ᬲᬂᬦᬝᬫᬗ᭄ᬓᬾᬳᬗᬵᬦ᭄ᬤᬶᬓᬫᬮᬶᬄ᭞ᬳᬾᬄᬭᬭᬾ

ᬤᬾᬦ᭄ᬳᬾᬗ᭄ᬕᬮ᭄᭞ᬦ᭄ᬤᬦ᭄ᬳᬸᬦ᭄ᬤᬂᬧᬸᬢ᭄ᬭᬦ᭄ᬫᬫᬶ᭞ᬭᬭᬾᬕ᭄ᬮᬶᬲ᭄ᬫᬍᬩ᭄ᬯ᭟ᬳᬶᬗᬢᬸᬭᬦ᭄ᬫᬗ᭄ᬓᬾᬲᬶᬭᬲᬂᬰᬸᬤᬾᬯᬶ᭞ᬲᬶᬗ᭄ᬕᬶᬄᬭᬢᬸᬳ᭄ᬫᬲ᭄᭞ᬳᬦ᭄ᬤᬶᬓᬲᬶᬦᬾᬗᬦ᭄ᬫᬗ᭄ᬓᬶᬦ᭄᭞ᬤᬾᬦᬾᬭᬵᬫᬳᬦ᭄ᬤᬶᬓ᭟ᬦᬸᬮ᭄ᬬᬧ᭄ᬤᭂᬓ᭄ᬥᬾᬦᬶᬭᬲᬂᬭᬚᬧᬸᬢ᭄ᬭᬶ᭞ᬲᬂᬦᬵᬝᬢᬸ

ᬫᬶᬗᬮ᭄᭞ᬭᬫᬦᬶᬭᬗᬵᬦ᭄ᬤᬶᬓᬭᬶᬲ᭄᭞ᬳᬤᬸᬄᬦᬶᬦᬶᬳᬦᬓᬶᬗ᭄ᬯᬂ᭟ᬳᬶᬂᬲᬸᬦ᭄ᬯᬶᬭᬗᬦᬰᬢ᭄ᬭᬸᬦᬶᬭᬧ᭄ᬭᬧ᭄ᬢᬶ᭞ᬲᬂᬤᬾᬯᬶᬫᬵᬢᬸᬭ᭞ᬲᬢ᭄ᬭᬸᬲᬓᬶᬂᬧᬸᬦ᭄ᬤᬶᬧ᭄ᬭᬧ᭄ᬢᬶ᭞ᬭᬫᬦᬶᬭᬳᬗᬦ᭄ᬤᬶᬓ᭟ᬯᭀᬂᬗᬶᬂᬦᬸᬲᭀᬦ᭄ᬓᬭᬲᬓᬶᬂᬯᬵᬦᬕᬶᬭᬶ᭞ᬳᬕᬾᬧᭂ

ᬦ᭄ᬤᬓ᭄ᬦ᭞ᬗᬶᬂᬲᬶᬭᬧ᭄ᬭᬶᬬᬢ᭄ᬦᬾᬂᬯᬶᬱ᭄ᬝᬶ᭞ᬳᬗᬶᬂᬳᬚᬧᬢᬾᬓᬵᬦ᭟ᬩᬵᬦ᭄ᬤᬦᬵᬦᬬᬦ᭄ᬲᬶᬦᬤ᭄ᬬᬫᬗ᭄ᬓᬾᬓ᭄ᬦᬶ᭞ᬤᬶᬫᬾᬦ᭄ᬳᬸᬮᬶᬄᬭᬭᬲ᭄᭞ᬓᬸᬤᬦᬾᬫᬗ᭄ᬤᬾᬬᬓ᭄ᬦᬶ᭞ᬳᬧᬵᬦ᭄ᬤᭂᬫᭂᬦ᭄ᬳᬸᬫᬸᬮᬢ᭄ᬣ᭟ᬫᬭᬶᬂᬓᬾᬦᬾᬦᭀᬭᬦᬵᬦᬅᬫᬤᬡ᭄ᬦᬵᬶ᭞ᬯᬃᬡ᭠

[᭕᭗ 57 A] (physical label incorrect, should have been 56 A)

ᬓᬸᬤᬳᬶᬓ᭞ᬦᬶᬗᬓ᭄ᬦᬢᬫᬗ᭄ᬓᬾᬓᬶ᭞ᬲᬯᬸᬲᬾᬗᬗ᭄ᬕᬾᬧᬓᬓᬵᬲ᭄᭟ᬪᬵᬤᬶᬅ᭄ᬳᬲ᭄ᬓᬵᬃᬫᬗ᭄ᬓᬾᬢᬲᬶᬭᬓᬯᬃᬡ᭄ᬦᬶ᭞ᬦᭀᬭᬧ᭄ᬕᬵᬢ᭄ᬗᬸᬯᬸᬳ᭞ᬲᬰᬸᬫ᭄ᬩᬭᬾᬳᬾᬄᬯᭀᬂᬓᬧᬶᬃ᭞ᬳᬾᬄᬲᬶᬭᬭᬵᬚᬍᬗ᭄ᬓᬭ᭟ᬳᬕᬾᬫᬗ᭄ᬓᬾᬧᭂᬦ᭄ᬤᬓ᭄ᬦᬳᬶᬂᬲᬸᬦᬶᬓᬶ᭞ᬳᬕ᭄ᬮᬶᬲ᭄

ᬧᬫᭂᬢ᭄ᬯ᭞ᬓᭂᬫ᭄ᬩᬸᬮᬦᬇᬗ᭄ᬲᬸᬦ᭄ᬚᬸᬭᬶᬢ᭄᭞ᬫᬭᬶᬂᬳᭂᬦ᭄ᬤᬶᬓ᭄ᬭᬲᬡ᭄ᬦᬵᬶᬭ᭟ᬫᬭᬶᬂᬮᬸᬳᬸᬃᬫᬭᬶᬂᬤᬵᬭᬵᬢ᭄ᬓ᭄ᬭᬲᬦᬾᬓᬶ᭞ᬳᬶᬗ᭄ᬲᬸᬦ᭄ᬳᬗᬦ᭄ᬢᭀᬲ᭞ᬲᬂᬦᬵᬝᬳᬯᬲ᭄ᬳᬫ᭄ᬬᬵᬃᬰᬶ᭞ᬮᬶᬦ᭄ᬢᬂᬲ᭄ᬭᬗᭂᬦᬾᬲᬂᬦᬢ᭄ᬣ᭟ᬦᬸᬮ᭄ᬬᬳᬕ᭄ᬮᬶᬲᬶᬭᬤᬾᬯᬶᬕᬵᬦ᭄ᬤᬯᬢ᭄ᬣᬶ᭞ᬦᭀ

ᬭᬩ᭄ᬢᬳᬫ᭄ᬬᬵᬃᬱ᭞ᬬᬢᬲᬶᬭᬫᬗ᭄ᬓᬾᬳᬕ᭄ᬮᬶᬲ᭄᭞ᬤᬦ᭄ᬫᬫᬶᬢ᭄ᬢᬸᬮ᭄ᬬᬗ᭄ᬕᬕᬵᬡ᭄ᬦᬵ᭟ᬢᬸᬫᬸᬮ᭄ᬬᬕ᭄ᬮᬶᬲᬂᬤᬾᬯᬶᬫᬗ᭄ᬓᬾᬬᬧ᭄ᬭᬧ᭄ᬢᬶ᭞ᬬᬸᬦ᭄ᬬᬸᬦᬦ᭄ᬭᬶᬂᬢᬯᬂ᭞ᬕᬵᬡ᭄ᬥᬯᬢᬶᬳᬦᬶᬗᬮᬶ᭞ᬫᬵᬭᬶᬂᬲᬶᬭᬪᬵᬤᬶᬅ᭄ᬳᬲ᭄ᬓᬵᬃ᭟ᬕᬦ᭄ᬤᬯᬢᬶᬳᬫ᭄ᬩᬸᬯ᭄ᬯᬂᬲᬜ᭄ᬤ

ᬢᬦᬾᬓᬶ᭞ᬮᬶᬦ᭄ᬢᬂᬩ᭄ᬭᬗ᭄ᬝᬵᬦᬶᬭ᭞ᬦᬸᬮ᭄ᬬᬫᬗ᭄ᬓᬾᬗᬲᬶᬳᬰᬶᬄ᭞ᬳᬫ᭄ᬩᬳᬰ᭄ᬭᬄᬚᬶᬯ᭄ᬯᬵᬭᬵᬖ᭄ᬕ᭟ᬪᬵᬤᬶᬅ᭄ᬳᬲ᭄ᬓᬵᬃᬳᬮᭀᬦ᭄ᬤᬾᬦᬶᬭᬗ᭄ᬮᬶᬂᬳᬭᬶᬲ᭄᭞ᬳᬾᬄᬢᬯᭀᬂᬯᬸᬦᬶᬢ᭄ᬣ᭞ᬲᬧᬳᬭᬦᬶᬭᬳᬶᬓᬶ᭞ᬳᬧᬦᬶᬂᬲᬸᬦᭀᬭᬳᬵᬃᬱ᭟ᬳᬦᬵᬫ᭄ᬧ

